
20 February 2025 PEMBIAYAAN RUMAH
PERTAMA MELALUI
PINJAMAN LPPSA

Penulisan kami kali ini adalah berfokus tentang
pembiayaan perumahan bagi penjawat awam yang
ingin memiliki rumah pertama melalui Lembaga
Pembiayaan Perumahan Sektor Awam (LPPSA).  Kami
akan mengupas dengan lebih mendalam mengenai
kelebihan pembiayaan LPPSA serta panduan
permohonan pembiayaan LPPSA ini bagi memastikan
proses pembelian rumah anda berjalan dengan lancar.

Apakah itu LPPSA?

LPPSA adalah singkatan kepada Lembaga Pembiayaan
Perumahan Sektor Awam iaitu sebuah badan Kerajaan
yang memberikan kemudahan pinjaman bagi
pembiayaan perumahan kepada penjawat awam di
Malaysia.

Syarat Kelayakan Bagi Memohon Pembiayaan dengan
LPPSA

Pembiayaan LPPSA boleh dimohon oleh warganegara
Malaysia yang sedang berkhidmat di dalam sektor
awam dan telah mendapat pengesahan jawatan
sebagai penjawat awam sekurang-kurangnya selama
satu (1) tahun.

20 February 2025 Kategori-kategori penjawat awam yang boleh
memohon pinjaman pembiayaan dengan LPPSA
adalah seperti berikut: -

Anggota Perkhidmatan Awam/ Pasukan Polis/
Angkatan Tentera;

1.

Anggota Pentadbiran Persekutuan iaitu Perdana
Menteri, Timbalan Perdana Menteri, Menteri, Timbalan
Menteri, Setiausaha Parlimen dan Setiausaha Politik;

2.

Anggota Pentadbiran Negeri iaitu Menteri Besar,
Ketua Menteri, Timbalan Menteri Besar, Timbalan
Ketua Menteri dan Ahli Majlis Mesyuarat Kerajaan
Negeri;

3.

Hakim Mahkamah Persekutuan/ Rayuan/ Tinggi
tertakluk kepada Akta Saraan Hakim 1971 (Akta 45);

4.

Anggota Dewan Negara dan Dewan Rakyat;5.
Yang Dipertua Dewan Rakyat;6.
Anggota Dewan Undangan Negeri; dan7.
Pekerja badan berkanun atau PBT.[i]8.

Jenis -Jenis Pembiayaan Perumahan LPPSA

Terdapat beberapa jenis pembiayaan yang ditawarkan
oleh pihak LPPSA bagi pemohon yang baru sahaja ingin
membeli rumah pertama. Antaranya adalah: -

Jenis (1): Pembelian rumah kediaman yang telah siap.

Jenis(2):Pembinaan rumah kediaman dan, jika
berkenaan, jalan masuk ke rumah kediaman itu, di atas
tanah yang dimiliki oleh orang yang layak yang
diluluskan dan tanah itu adalah bebas daripada
bebanan.

Jenis(3):Pembelian rumah kediaman yang sedang
dibina.

Jenis(4): Pembelian tanah bagi maksud pembinaan
rumah kediaman dan, jika berkenaan, jalan masuk ke
rumah kediaman itu.

20 February 2025 Selain itu, terdapat juga jenis-jenis pembiayaan yang
ditawarkan kepada pemilik rumah sedia ada yang ingin
menyelesaikan jumlah pinjaman, pembinaan rumah
baru atau yang ingin mengubah suai kediaman sedia
ada dengan pembiayaan LPPSA. Jenis-jenis
pembiayaan tersebut adalah seperti berikut: -
 
Jenis(5): Penyelesaian keseluruhan atau sebahagian
daripada pinjaman sedia ada daripada bank atau
institusi kewangan yang diambil bagi maksud membeli
tanah, dengan atau tanpa rumah kediaman diatasnya,
atau membina rumah kediaman dan jalan sebagai jalan
masuk kerumah kediaman, sebelum pemberian
kemudahan pembiayaan perumahan sektor awam.

Jenis(6): Pembinaan rumah kediaman dan, jika
berkenaan, jalan masuk ke rumah kediaman itu, di atas
tanah yang sedang dibiaya melalui kemudahan
pembiayaan perumahan sektor awam.

Jenis(7): Pengubahsuaian rumah kediaman yang
pembelian atau pembinaannya telah dibiaya atau
diselesaikan melalui kemudahan pembiayaan
perumahan sektor awam.

Kelebihan Membeli Rumah Pertama dengan LPPSA

Terdapat banyak kelebihan bagi penjawat awam yang
ingin membeli rumah buat kali pertama dengan
menggunakan kemudahan pinjaman pembiayaan
perumahan LPPSA. Antaranya adalah:

Margin Pembiayaan Sehingga 100% – Pemohon
boleh mendapatkan pembiayaan penuh tanpa
memerlukan bayaran pendahuluan yang tinggi,
menjadikannya lebih mudah untuk memiliki rumah
pertama.

20 February 2025 Kadar Faedah Tetap – Berbeza dengan pinjaman
bank lain, LPPSA menawarkan kadar faedah yang
tetap iaitu sebanyak 4 peratus (4%). Ini akan
memastikan tiada perubahan jumlah ansuran
bulanan yang akan dibayar oleh pembeli sepanjang
tempoh pinjaman.

Tempoh Pembiayaan Sehingga 35 Tahun –
Pemohon boleh menikmati kelebihan bayaran balik
pinjaman dengan amaun ansuran bulanan yang
lebih rendah dan mampu milik.

Skim Perlindungan Takaful – Pembiayaan LPPSA
turut menawarkan perlindungan takaful yang
memastikan rumah anda tetap terjamin sekiranya
berlaku perkara tidak dijangka.

Kos Guaman – Kos yuran guaman bagi dokumentasi
pinjaman LPPSA ini boleh dimasukkan ke dalam
jumlah pembiayaan perumahan.

Duti Setem dan Kos Pendaftaran Gadaian – Bagi
penyediaan dokumen perjanjian pinjaman LPPSA,
amaun duti setem yang dikenakan kepada pembeli
akan dikecualikan sepenuhnya. Selain itu, terdapat
negeri-negeri di Malaysia yang mengecualikan
bayaran kos pendaftaran Gadaian bagi pinjaman
LPPSA.

Langkah-Langkah Permohonan LPPSA  

Bagi anda yang ingin memohon pembiayaan LPPSA,
anda boleh mengikuti langkah -langkah permohonan
seperti berikut: -

1.Semak Kelayakan – Pemohon boleh melayari laman
web rasmi LPPSA dan daftar akaun pengguna di Portal
Permohonan Pembiayaan LPPSA. Pastikan anda
memenuhi syarat kelayakan sebagai penjawat awam
yang layak mendapatkan pembiayaan.[i]

20 February 2025 2. Isi Borang Permohonan – Lengkapkan maklumat
peribadi, maklumat keluarga, maklumat kediaman, dan
maklumat pekerjaan. Kemudian pemohon boleh mengisi
borang permohonan secara dalam talian dengan
memasukkan maklumat pembiayaan dan butiran
perkhidmatan.

3. Sediakan Dokumen Diperlukan dan Hantar
Permohonan – Setelah menerima pengesahan
daripada portal online LPPSA, Pemohon perlu
menyediakan dokumen-dokumen fizikal untuk
diserahkan kepada LPPSA antaranya adalah salinan kad
pengenalan, slip gaji, penyata KWSP, perjanjian jual beli
dan lain-lain. Pastikan semua dokumen adalah lengkap
dan teratur mengikut senarai Semak LPPSA.

4. Kelulusan dan Surat Tawaran – Pemohon perlu
memantau status permohonan melalui portal LPPSA dari
semasa ke semasa. Jika diluluskan, peminjam akan
menerima surat tawaran pembiayaan yang perlu
ditandatangani. Pemohon perlu membuat pengesahan
sama ada menerima atau menolak tawaran LPPSA di
portal online Permohonan Pembiayaan LPPSA tersebut.

5. Dokumentasi Pinjaman LPPSA – Hubungi peguam
panel LPPSA bagi penyediaan dokumentasi perjanjian
pinjaman LPPSA. Peguam yang dilantik akan
menguruskan dokumen perjanjian pembiayaan dan
pemindahan hak milik.

6. Pelepasan Pembiayaan – Setelah pihak LPPSA
menyemak dokumen dan mendapati tiada sebarang
pembetulan dan dokumen adalah di dalam keadaan
teratur, LPPSA akan melepaskan pembiayaan kepada
pemaju atau penjual hartanah.

7. Bayaran Balik Bulanan – Peminjam perlu memastikan
pembayaran ansuran bulanan dilakukan mengikut
jadual yang ditetapkan. 

20 February 2025 Amaun Kelayakan Pembiayaan LPPSA

Amaun kelayakan akan diambil kira daripada jumlah
pendapatan bersih iaitu gaji pokok dan elaun tetap
yang tidak termasuk dengan potongan wajib yang
diambil kira oleh LPPSA. Elaun tetap yang diambil kira
sepagai pendapatan bersih oleh pihak LPPSA adalah
seperti berikut: -

(i)Imbuhan Tetap Perumahan ITP)/ Elaun Perumahan
Wilayah (EPW) atau yang setara dengannya;

(ii)Imbuhan Tetap Khidmat Awam (ITKA)/ Imbuhan
Tetap Khidmat Tentera (ITKT)/ Imbuhan Tetap Keraian
(ITK) atau yang setara dengannya;

(iii)Bantuan Sara Hidup (COLA)/ Bayaran Insentif
Wilayah (BIW)/ Bayaran Insentif Semenanjung (BIS)/
Bayaran Insentif Sabah/ Sarawak (BISS) atau yang
setara dengannya;

(iv)Imbuhan Tetap Jawatan Utama (ITJU); dan

(v)Elaun Memangku.

Sebagai contoh, Sekiranya amaun pendapatan bersih
Pemohon adalah sebanyak RM1,700.00, amaun
pembiayaan maksimum yang layak ditawarkan
kepada pemohon adalah berjumlah RM200,000.00. 

Namun, had kelayakan tersebut adalah anggaran
sahaja. Jumlah sebenar amaun pembiayaan yang akan
ditawarkan kepada Pemohon adalah tertakluk kepada
kelulusan pihak LPPSA.

20 February 2025 Kesimpulannya, permohonan Pembiayaan perumahan
melalui LPPSA adalah sangat mudah kerana
terdapatnya garis panduan yang disediakan oleh pihak
LPPSA sendiri. 

Pemohon perlulah memahami setiap proses yang akan
dijalankan sepanjang permohonan ini dan sentiasa
bersedia untuk menyediakan maklumat dan dokumen
yang lengkap sekiranya diperlukan oleh pihak LPPSA bagi
memastikan proses permohonan ini dijalankan dengan
baik.

Jika anda memerlukan maklumat lanjut mengenai
pembiayaan LPPSA, firma kami sedia membantu.
Hubungi kami untuk temujanji bagi sesi rundingan dan
bagi permohonan pembiayaan LPPSA yang lebih teratur
dan efisien.

Rujukan

[i]https://myfinancing.lppsa.gov.my/my/upload/(2025)-
Pekeliling-Pembiayaan-Perumahan-LPPSA-Bil.1-
2025_updated.pdf

[ii]https://myfinancing.lppsa.gov.my/my/upload/(2025)
-Garis-Panduan-Pembiayaan-Perumahan-LPPSA-Bil.-1-
2025_updated.pdf

[iii]https://myfinancing.lppsa.gov.my/my/proses-
pembiayaan

[iv]https://myfinancing.lppsa.gov.my/my/upload/Pandu
an_Pengguna-01122021.pdf

Penafian: Artikel ini mengandungi maklumat umum
sahaja. Ia tidak menggambarkan nasihat undang-
undang. Untuk maklumat lanjut atau sebarang
pertanyaan, sila hubungi +6014-923 8785 atau emel ke
info@legalasa.com.

